
İŞİN ÜMUMİ SƏCİYYƏSİ  
 

Mövzunun aktuallığı. Vergidən yayınma halları və risklərin 
qiymətləndirilməsi modellərinin işlənməsi bütün ölkələrdə aktual bir 
məsələdir. Məlumdur ki, dövlət büdcəsi  gəlirlərinin təmin edilməsində 
vergilər müstəsna əhəmiyyətə malikdir. 

Azərbaycan Respublikasının Vergi Məcəlləsinin 38.2.-ci 
maddəsinə əsasən  vergi ödəyicilərinin səyyar vergi yoxlaması ildə bir 
dəfədən çox olmayaraq keçirilir və 30 gündən artıq davam edə bilməz. 
Müstəsna hallarda yuxarı vergi orqanının qərarına müvafiq olaraq səyyar 
vergi yoxlamasının keçirilməsi müddəti 90 günə qədər artırıla bilər.  

Nəzərə alsaq ki, vergi ödəyicilərinin sayı 250 mindən çoxdur, onda 
sadə hesablamalar aparılsa belə buradan da görünür ki, əksər vergi 
ödəyicilərinin səyyar vergi yoxlamaları ilə vergi auditinin aparılması xeyli 
maliyyə, insan resursları və zaman tələb edir. Bu problemin aradan 
qaldırılmasında elmi əsaslarla işlənmiş vergi auditi məqsədi ilə vergidən 
yayınma hallarının və risklərinin qiymətləndirilməsi modelinin yaradılması 
mühüm əhəmiyyətə malikdir. Belə modellər heç də bütün vergi 
ödəyicilərinin vergi yoxlamalarına məruz qalmasını tələb etmir. Ancaq 
vergidən yayınan böyük riskli vergi ödəyicilərinin aşkar edilərək  audit 
yoxlamalarına məruz qalması  təklif edilir. Belə ki, aşkar olunmuş vergidən 
yayınma riski böyük olan vergi ödəyicilərinin sonradan vergi auditinə cəlb 
edilməsi üçün mühüm informasiya vermiş olur. Bir qayda olaraq, belə vergi 
ödəyicilərinin sayı ümumi vergi ödəyicilərinin sayının heç də böyük 
hissəsini təşkil etmir. 

Problemin öyrənilmə səviyyəsi. Ümumiyyətlə, xarici ölkələrdə, 
xüsusi ilə inkişaf etmiş ölkələrdə  müvafiq dövlət orqanlarında vergi auditi 
məqsədi ilə vergidən yayınma risklərinin qiymətləndirilməsini həyata 
keçirən bir sıra modellər tətbiq olunur. Azərbaycan Respublikasının 
Vergilər Nazirliyində AVİS-də audit məqsədi ilə vergidən yayınma 
risklərinin qiymətləndirilməsi modelləri işlənmişdir. Ümumiyyətlə, 
risklərin qiymətləndirilməsi nəzəri və praktiki problemlərinə həsr olunmuş 
çoxlu sayda mənbəələr mövcuddur. Lakin konkret olaraq vergilər, o 
cümlədən əlavə dəyər vergisi (ƏDV) ödəyicilərinin vergilərdən yayınma 
risklərinin qiymətləndirilməsinə aid elmi mənbələrə az rast gəlinir. 

Bu hal, bir tərəfdən, müvafiq istiqamət üzrə elmi-tədqiqat işlərinin 
nisbətən az yerinə yetirilməsi ilə əlaqədardırsa, digər tərəfdən, bu tipli işlər 

müvafiq dövlət orqanlarında yerinə yetirildiyi üçün müəyyən mülahizələrlə 
açıq mətbuatda az dərc edilir. 

Bununla belə, xarici ölkə alimlərindən Selçuk Caner, Artūras 
Mazeika, Suleiman A.S. Aruwa, Manish Gupta, Vishnuprasad Nagadevara, 
Joel Slemrod və başqaları; ölkədə isə A.F.Musayev, Y.H.Həsənli və 
F.F.Qarayevin işlərində vergi ödəyicilərinin vergidən yayınma risklərinin 
qiymətləndirilməsi məsələləri araşdırılmışdır.  

Tədqiqatın  məqsədi Azərbaycan Respublikasında fəaliyyət 
göstərən vergi ödəyicələrinin iqtisadi fəaliyyətini əks etdirən əsas 
göstəricilərinin paylanma qanununu müəyyən etməklə müvafiq üsullarla 
vergidən yayınma risklərinin müəyyən edilməsindən ibarətdir.  

Qarşıya qoyulmuş məqsədə nail olmaq üçün aşağıdakı məsələlərin 
həlli məqsədəuyğun sayılmışdır: 

- Vergi daxilolmalarına təsir edən amillərin araşdırılması; 
- Sadələşdirilmiş vergi ödəyicilərinin əsas göstəricilərinin statistik 

paylanmasının test edilməsi; 
-  ƏDV ödəyicilərinin əsas göstəricilərinin statistik paylanmasının 

test edilməsi; 
- Sadələşdirilmiş vergi ödəyicilərinin vergidən yayınma risklərinin 

qiymətləndirilməsi; 
- ƏDV ödəyicilərinin vergidən yayınma risklərinin 

qiymətləndirilməsi. 
Tədqiqatın  obyekti Azərbaycan Respublikasında fəaliyyət göstərən 

vergi ödəyicilərinin iqtisadi fəaliyyətini əks etdirən əsas göstəricilərdir. 
Tədqiqatın  predmeti vergidən yayınma halları və risklərin 

qiymətləndirilməsidir. 
Tədqiqatın nəzəri və metodoloji əsasını müvafiq ədəbiyyatlarda 

xarici və yerli tədqiqatçıların işləri və işçi sənədləri təşkil etmişdir. 
Tədqiqatın  informasiya bazasını Azərbaycan Dövlət Statistika 

Komitəsi, Vergilər Nazirliyi, Maliyyə Nazirliyi və Mərkəzi Bankının  
statistik məcmuələri və müşahidə əsasında vergi ödəyicilərinin bir sıra 
göstəriciləri haqqında məlumatları təşkil etmişdir. 

Tədqiqat işində emprik, statistik paylanma, ekonometrik və 
müqayisəli təhlil üsullarından istifadə edilmişdir. 

Tədqiqatın  elmi yeniliyi aşağıdakılardır: 
- Sadələşdirilmiş vergi ödəyicilərinin əsas göstəricilərinin 

paylanması xi-kvadratı razılıq (uyğunluq) meyarı ilə test edilərək 

müəyyən edilmişdir ki, həmin göstəricilər normal və ya asimptotik normal 
paylanmaya malik deyillər; 

-  ƏDV ödəyicilərinin əsas göstəricilərindən olan mal və xidmətlərin 
dövriyyəsinin paylanması  xi-kvadratı razılıq (uyğunluq) meyarı ilə test 
edilərək müəyyən edilmişdir ki, həmin göstərici normal və ya asimptotik 
normal paylanmaya malik deyil; 

- ƏDV ödəyicilərinin vergi hesablaması və ödəmələri göstəriciləri 
 xi-kvadratı razılıq (uyğunluq) meyarı ilə test edilərək müəyyən 

edilmişdir ki, həmin göstəricilər və onların cəmi asimptotik normal 
paylanma olan eksponensial (üstlü) paylanmaya malikdir.   

- Sadələşdirilmiş və əlavə dəyər vergisi (ƏDV) ödəyicilərinin 
vergidən yayınma riskləri qiymətləndirilərək təhlil edilmişdir. Belə ki,  

- Vergi ödəyicilərinin normal və ya asimptotik normal paylanmaya 
malik olmayan göstəriciləri üzrə vergidən yayınma riskləri göstəricilərin 
max və min qiymətlərinə əsaslanan model ilə qiymətləndirilərək təhlillər 
aparılmışdır; 

-  ƏDV ödəyicilərinin asimptotik normal paylanma qanununa tabe 
olan göstəriciləri üzrə statistik paylanma eksponensial (üstlü paylanma) ilə 
vergidən yayınma riskləri qiymətləndirilmiş və təhlil edilmişdir.  

Tədqiqatın nəzəri və təcrübi  əhəmiyyəti ondan ibarətdir ki, vergi 
ödəyicilərinin normal və ya asimptotik normal paylanmaya malik olmayan 
göstəriciləri üzrə vergidən yayınma risklərinin müəyyənləşdirilməsi üçün 
yeni yanaşma ilə qiymətləndirmə aparılmış, habelə normal və ya asimptotik 
normal paylanmaya malik olan göstəricilər üzrə statistik paylanma üsulu ilə 
vergidən yayınma riskləri müəyyənləşdirilmişdir ki, bunlar da audit 
seçimində istifadə edilə bilər.  

Tədqiqat işinin aprobasiyası və əməli reallaşdırılması. 
İşin elmi-nəzəri və praktiki nəticələri ölkədə  və xaricdə keçirilən 

respublika və beynəlxalq səviyyəli elmi konfranslarda müzakirə edilmişdir: 
1. Risklərin qiymətləndirilməsi modelləşdirilməsinin bəzi 

məsələləri// Azərbaycan Milli Elmlər Akademiyası aspirantlarının elmi 
konfransının materialları, Bakı: Elm, 26 may 2010-cu il. 

2. Qiymətlərin dəyişməsinin vergi daxilolmalarına   təsirinin 
ekonometrik qiymətləndirilməsi// “Riyaziyyat, informatika və  
iqtisadiyyatın müasir problemləri” mövzusunda Respublika konfransı,  24 
noyabr 2010, Bakı Dövlət Universiteti. 

3. Анализ распределений  показателей деятельности 
налогоплательщиков// 11-ой Международной научно-практической 

конференции «Фундаментальные и прикладные исследования, 
разработка и применение высоких технологий в промышленности», 
27–29 апреля  2011 года, Санкт-Петербург,  Россия. 

4. Sadələşdirilmiş vergi  ödəyicilərinin göstəricilərinin statistik 
təhlili// Azərbaycan Milli Elmlər Akademiyası doktorantlarının elmi 
konfransının materialları, may 2011-ci il. 

5. Sadələşdirilmiş vergi ödəyicilərinin audit məqsədi ilə vergidən 
yayınma risklərinin qiymətləndirilməsi// AMEA-nın Elmi İnnovasiyalar 
Mərkəzinin Azərbaycanın müstəqilliyinin bərpasının 20 illiyinə həsr 
olunmuş ”Ölkə iqtisadiyyatının inkişafında elmi innovasiyaların rolu” 
mövzusunda Beynəlxalq elmi-praktiki konfransın materialları, 24-25 
noyabr 2011-ci il. 

6. Əlavə dəyər vergisi ödəyicilərinin dövriyyəsinin  paylanmasının 
qiymətləndirilməsi// “Gənc alimlərin II Respublika İnnovativ İdeya 
Yarmarkası” çərçivəsində keçirilmiş  “Yeni çağırışlar: müasir şəraitdə elmi 
innovativ  tədqiqat işlərinin təcrübi və tətbiqi əsasları”  adlı Gənc alimlərin 
elmi konfransı, 25-27 iyul 2012-ci il, Bakı şəhəri. 

Tədqiqatın  əsas nəticələrinin nəşri. Dissertasiya işinin əsas 
müddəaları və nəticələri 13 elmi əsərdə, məqalə və tezis şəklində dərc 
olunmuşdur.  

Tədqiqat işinin nəticələri AMEA Kibernetika İnstitutunun elmi 
seminarlarında müzakirə edilmişdir. Azərbaycan Respublikası Vergilər 
Nazirliyinin Tədris Mərkəzi dissertasiya işinin elmi nəticələrinin müvafiq 
tədqiqatlarda və audit seçimi məqsədi ilə risklərin qiymətləndirilməsində 
əhəmiyyət kəsb etməsi haqqında müsbət rəy vermişdir. 
Dissertasiyanın strukturu. Dissertasiya işi giriş, 3 fəsil (o cümlədən, 16 
yarımfəsil), nəticə, istifadə olunmuş ədəbiyyat və əlavələrdən ibarət 
olmaqla, 150 kompüter səhifəsi həcmindədir. Dissertasiyada 1 sxem, 14 
şəkil, 42 cədvəl və 103 ədəbiyyat siyahısı öz əksini tapmışdır. 

 

TƏDQİQATIN ƏSAS MƏZMUNU 

Girişdə mövzunun aktuallığı əsaslandırılır, problemin öyrənilmə 
səviyyəsi, tədqiqatın obyekti və predmeti, nəzəri və metodoloji əsasları, 
təhlil üsulları, informasiya mənbəyi, elmi yeniliyi, praktiki əhəmiyyəti  gös-
tərilir, məqsəd və vəzifələri şərh edilir, aprobasiyası və strukturu haqqında 
məlumat verilir. 

Dissertasiya işinin birinci fəsli “Vergilərdən yayınma halları və 
risklərinin modelləşdirilməsinin nəzəri-metodoloji aspektləri” adlanır. Bu 
fəsildə Azərbaycan Respublikasının mövcud vergi sistemi araşdırılmış, 
risklərin növləri və onların modelləşdirilməsi üsulları, habelə ehtimal və 
statistik paylanma üsulları ilə risklərin qiymətləndirilməsinin nəzəri 
aspektləri araşdırılmışdır. Daha sonra Azərbaycan Respublikasında 
büdcəyə vergi daxilolmalarının statistik rəqəmləri təhlil edilərək  
qiymətlərin dəyişməsinin vergi daxilolmalarına təsirinin ekonometrik 
qiymətləndirilməsi yerinə yetirilmişdir: 

 
                      Log(B_VD)=14,5+2,1Log(İQİ_İF)                             (1) 

    s.s    (0,3)   (0,23) 

  ,    ,   

Burada, parametrlərin altında mötərizədə yazılan rəqəmlər müvafiq 
parametrin standart səhvi (s.s.), –determinasiya əmsalı, –
dəqiqləşdirilmiş determinasiya əmsalı, -Darbin-Vatson statistikasıdır. 

(1)  modeli göstərir ki,  istehlak qiymətləri indeksinin (İQİ)  (inflyasiyanın) 
bir faiz artması dövlət büdcəsinə (B_VD) 2.1 faiz vergi daxilolmalarını 
artırır. 

Log(VY)= -2.066550+0.198711Log(İQİ_İF)           (2) 

            s.s        (0.080007)      (0.079082) 

                              ,    ,   

 (2) modeli göstərir ki, istehlak qiymətləri indeksinin (İQİ) bir faiz 
artması vergi yükünün (VY) 0.2 faiz artmasına səbəb olur. Lakin Darbin –
Vatson statistikasının arzu olunan 2 qiymətindən kənarlaşması (DW=0.6 ) 
bu şəkildə təsirin uzun müddətə gələcəkdə də doğru olacağını söyləmək 
olmaz. Digər tərəfdən, determinasiya əmsalının kiçik olması (R2=0.29) 
göstərir ki, istehlak qiymətləri indeksinin (İQİ_İF) dəyişməsi vergi 
yükünün dəyişməsinə təsirinin yalnız 29 faizini izah edə bilər. Vergi 

yükünün dəyişməsinin qalan 71 faizi isə modeldə nəzərə alınmayan amillər 
hesabına baş verir.  

  (1) və (2) modellərindən belə nəticəyə gələ bilərik ki,  inflyasiyanın 
bir faiz artması ilə büdcəyə vergi daxilolmaları (B_VD) 2.1 faiz artmasına 
baxmayaraq  bu artımın yalnız 0.2 faizi vergi yükünün artması hesabına baş 
vermiş, qalan hissə isə modeldə nəzərə alınmayan amillər hesabına baş 
vermişdir. 

Dissertasiyanın ikinci fəsli “Vergi ödəyicilərinin göstəricilərinin 
paylanmasının qiymətləndirilməsi” adlanır. Bu fəsildə  Sadələşdirilmiş 
vergi və ƏDV ödəyicilərinin fəaliyyətlərini əks etdirən əsas göstəricilərin 
paylanma qanunu xi-kvadratı razılıq (uyğunluq) meyarı ilə test edilmiş 
və alınmış nəticələr təhlil edilmişdir. 

II fəslin birinci yarımbölməsində araşdırma üçün təsadüfi seçmə ilə 
sadələşdirilmiş vergi ödəyicisinin fəaliyyətini əks etdirən əsas göstəricilər 
(mal dövriyyəsi, vergi hesablaması və ödənilməsi) götürülmüşdür. Bu 
göstəricilərin paylanmaları ayrı-ayrılıqda qiymətləndirilmiş və üzərlərində 
aparılmış test ( -xi kvadratı) göstərmişdir ki, onlar normal və ya 
asimptotik normal paylanmaya malik deyil. 

 Ona görə də sadələşdirilmiş vergi ödəyicilərinin vergidən yayınma 
riskərinin qiymətləndirilməsi statistik paylanma üsulları ilə deyil, digər 
üsullarla həyata keçirilməlidir. Fərqli yanaşma kimi sadələşdirlmiş vergi 
ödəyicilərinin fəaliyyətini əks etdirən göstəricilərin maksimum və 
minimum qiymətlərinə əsaslanan üsul təklif edilmişdir. Sadələşdirilmiş 
vergi ödəyiciləri arasında audit məqsədləri üçün vergidən yayınma 
risklərinin qiymətləndirilməsində bu model effektiv şəkildə tətbiq edilə 
bilər. 

II fəslin ikinci yarımbölməsində araşdırma üçün təsadüfi seçmə ilə 
ƏDV ödəyicisinin fəaliyyətini əks etdirən əsas göstəricilər (mal dövriyyəsi, 
vergi hesablaması və ödənilməsi) götürülmüşdür. Bu göstəricilərin 
paylanmaları ayrı-ayrılıqda qiymətləndirilmişdir. Əlavə dəyər vergisi 
ödəyicilərinin fəaliyyətini əks etdirən əsas göstəricilərdən biri olan 
dövriyyə üzərində aparılmış test ( -xi kvadratı) göstərmişdir ki, o, normal 
və ya asimptotik normal paylanmaya malik deyil. Ona görə də ƏDV 
ödəyicilərinin vergidən yayınma riskərinin qiymətləndirilməsi statistik 
paylanma üsulları ilə deyil, digər üsullarla həyata keçirilməlidir. ƏDV 
ödəyicilərinin dövriyyəsinin normal paylanmaya (o cümlədən asimptotik 

normal paylanmaya) tabe olmamasının bir sıra səbəbləri vardır. Belə ki,bir 
sıra hallarda ƏDV ödəyicilərinin aralıq istehlak kimi aldıqları mal və 
xidmətlərə görə ƏDV-ni əvəzləşdirmək üçün müvafiq sənəd ala 
bilmədiklərinə görə  ikiqat vergiyə düşməmələri, həmçinin vergilərdən 
yayınma məqsədi ilə dövriyyənin bir hissəsini rəsmi qeydiyyata alınmır. Bu 
da nəticədə dövriyyə göstəricisi üzrə normal paylanma qanunun 
pozulmasına gətirib çıxara bilir. ƏDV ödəyicilərinin aralıq istehlak kimi 
aldıqları mal və xidmətlərə görə ƏDV-ni əvəzləşdirmək üçün müvafiq 
sənəd ala bilmədikləri iki səbəbdən ola bilər. Birincisi, ölkədə rəsmi 
əsaslarla sadələşdirilmiş vergi ödəyiciləri fəaliyyət göstərir və ƏDV 
ödəyiciləri həmin sadələşdirilmiş vergi ödəyicilərindən aralıq istehlak 
məqsədi ilə mal və  xidmətlər aldıqda, ƏDV əvəzləşdirilməsi üçün müvafiq 
sənəd verə bilməzlər. Belə ki, Azərbaycan Resbublikasının Vergi 
Məcəlləsinin 176.4. maddəsinə  görə ƏDV əvəzləşdirilməsi üçün ancaq 
ƏDV ödəyiciləri mal və xidmətlərin alışı zamanı müvafiq sənəd təqdim 
etmək hüququna malikdir. İkincisi, ƏDV ödəyiciləri tərəfindən qeyri-leqal 
şəkildə aralıq istehlak malları alınır. Belə ki, ƏDV ödəyiciləri qeyri-leqal 
şəkildə satılan mal və xidmətləri aralıq istehlak məqsədi ilə aldıqda, təbii 
ki, ƏDV əvəzləşdirilməsi üçün müvafiq sənəd ala bilmirlər. Bu da nəticədə 
ƏDV ödəyicilərinin dövriyyələrinin normal və ya asimptotik normal 
paylanmasından kənarlaşmasına gətirib çıxara bilər. 

ƏDV ödəyicilərinin vergi hesablamaları və dövlət büdcəsinə vergi 
ödəmələrinin göstəriciləri asimptotik normal paylanma olan üstlü paylanma 
qanununa tabedir. Bu göstərir ki, ƏDV ödəyicilərinin vergi ödəmələrinin 
statistik üsullarla təhlil edilməsi, o cümlədən vergidən yayınma risklərinin 
normal və ya asimptotik normal paylanma qanunları ilə qiymətləndirilməsi 
adekvat nəticələr verə bilər. 

II fəslin üçüncü yarımbölməsində müəyyən edilmişdir ki, seçmə 
müşahidəyə cəlb edilən vergi ödəyicilərinin sayı reprezentativliyin 
ödənilməsinə kifayət edir. Yəni vergi ödəyicilərinin fəaliyyətini əks etdirən 
göstəricilərin paylanmasının test edilməsinin və risk modellərinin nəticələri 
həqiqəti əks etdirir. Əldə edilmiş nəticələr praktiki məsələlərin həllində 
istifadə  üçün əhəmiyyətlidir. 

Dissertasiya işinin üçüncü fəsli “Vergidən yayınma risklərinin 
qiymətləndirilməsi” adlanır. III fəslin ilk yarımbölməsində sadələşdirilmiş 
vergi ödəyicilərinin vergidən yayınma riskləri qiymətləndirilərək təhlil 
edilmişdir. Seçmə müşahidə əsasnında müəyyən edilmişdir ki, 

sadələşdirilmiş vergi ödəyicilərinin fəaliyyətlərini əks etdirən əsas 
göstəricilər (mal dövriyyəsi, vergi hesablaması və ödənilməsi) normal və ya 
asimtotik normal paylanmalara malik deyil. Buradan belə nəticə çıxarmaq 
olar ki, Azərbaycan Respublikasında sadələşdirilmiş vergi ödəyicilərinin 
vergidən yayınma riskləri paylanma qanunları ilə (normal paylanma, -
paylanması, paylanması, eksponensial  paylanma, Puasson paylanması 
və s.) qiymətləndirilməsi müəyyən yanlışlıqlar yarada bilər. Bu baxımdan 
sadələşdirilmiş vergi ödəyicilərinin vergidən yayınma risklərinin digər 
üsullarla qiymətləndirlməsinə zərurət yaranır. Burada təklif edilən üsulun 
əsas ideyası riyazi şəkildə aşağıdakı kimi ifadə olunur. 

Tutaq ki,  sadələşdirilmiş vergi ödəyicilərinin 
fəaliyyətlərini əks etdirir. Məsələn, mal dövriyyəsi, vergi 
hesablanması və s. 

                                           (3) 

Burada, -vergi ödəyicilərinin sıra sayını göstərir; vergi 
ödəyicisinin fəaliyyətini əks etdirən -ci göstərici;  -ci göstərici 
üzrə ən kiçik qiymət;  – -ci göstərici üzrə ən böyük qiymətdir.  
indikatorunu -ci vergi ödəyicisinin -ci göstərici üzrə vergidən yayınma 
risk indeksi adlandıraq. Aydındır ki,  indikatoru 0 və 1 parçasında 
qiymətlər alacaqdır. Bu indeksin sıfıra yaxın olması müvafiq göstərici üzrə 
riskin böyük olmasını, vahidə yaxın olması isə riskin az olmasını göstərir. 

Əgər vergi ödəyicilərini xarakterizə edən göstəricilər həcm və ya 
miqdar vahidləri ilə verilərsə, onda həmin göstərici üzrə indeks aşağıdakı 
kimi hesablanır: 

 

                             (4) 

Hər bir vergi ödəyicisinin bütün göstəricilər üzrə vergidən yayınma 
risk indeksini (3) və ya (4) düsturları ilə hesabladıqdan sonra -ci vergi 
ödəyicisinin ümumiləşmiş vergidən yayınma risk indeksi ( ) 
aşağıdakı kimi hesablanır: 

Əgər  indikatoru sıfıra yaxın olarsa, yuxarıda qeyd edildiyi 
kimi bu zaman  saylı vergi ödəyicisinin vergidən yayınma riski ən böyük 
olur. Vahidə yaxın olduqda isə ən az olur. 

Yuxarıda göstərilən metodologiya əsasında  sadələşdirilmiş vergi  
ödəyicisinin fəaliyyətlərini əks etdirən 3 göstərici–mal dövriyyəsi, 
hesablanmış və ödənilmiş vergilər üzrə vergidən yayınma riski indeksi 
(VYRİ) və onların ədədi ortası olan ümumiləşmiş vergidən yayınma riski 
indeksi (ÜVYRİ)  hesablanmışdır. Alınmış nəticələr cədvəl 1-də 
verilmişdir: 

Cədvəl 1. 
Sadələşdirilmiş vergi ödəyicilərinin vergidən yayınma                                         

risk ballarının strukturu. 
 

Vergidən ya-
yınma səviy-
yəsini xarak-
terizə edən 
intervallar 

Vergidən 
yayınmanın 
səviyyəsi 

Sadələşdiril-
miş vergi 

ödəyicilərinin 
sayı 

Risk 
balı 

Vergi 
ödəyicilərinin 
ümumi sayda 
payı, faizlə 

[0-0.2) ən böyük 
risk 

67 5 3,4% 

[0.2-0.4) böyük risk 383 4 19% 
[0.4-0.5) orta risk 356 3 17,8% 
[0.5-0.6) kiçik risk 449 2 22,5% 
[0.6-0.8) ən kiçik risk 580 1 29% 
[0.8-1] risk yoxdur 165 0 8,3% 
Cəmi - 2000 - 100% 

Mənbə: Müəllifin hesablamaları. 
 

Cədvəl 1-dən göründüyü kimi, ən az risk balı olan vergi 
ödəyicilərinin  payı 8,3 faizdir. Vergidən yayınmaya görə ən yüksək riskli 
vergi ödəyicilərinin payı isə 3,4 faiz təşkil edir. Audit məqsədi ilə səyyar 
vergi yoxlamalarının aparılması, ilk növbədə, vergidən yayınma riskləri ən 
yüksək olan vergi ödəyicisində aparılması daha məqsədə uyğundur. Bu da 

vergi ödəyicilərinin fəaliyyətinə lüzumsuz müdaxilələrin qarşısını almaqla 
yanaşı vergi inzibatçılığının səmərəliliyini artırmış olar. 

III fəslin II yarımbölməsində əlavə dəyər vergisi ödəyicilərinin 
vergidən yayınma riskləri qiymətləndirilərək təhlil edilmişdir. İlkin olaraq 
ƏDV ödəyicilərinin fəaliyyətini xarakterizə edən əsas göstəricilərdən olan 
dövriyyə normal və ya asimtotik paylanmaya malik olmadığı üçün vergidən 
yayınma riskləri göstəricilərin max və min  qiymətlərinə əsaslanan model 
ilə qiymətləndirilmişdir: 

                                          (5) 

Burada, -ƏDV ödəyicilərinin sıra sayını göstərir;  – -ci 
vergi ödəyicisinin dövriyyə göstərici;   –bütün ƏDV ödəyiciləri 
içərisində dövriyyənin minimal səviyyəsi;   –bütün ƏDV 
ödəyiciləri içərisində dövriyyənin maksimal səviyyəsi; -ci 
ƏDV ödəyicisinin dövriyyə üzrə vergidən yayınma indeksini göstərir. 

Yuxarıda göstərilən yanaşma əsasında əlavə dəyər vergisi (ƏDV) 
ödəyicisinin fəaliyyətlərini əks etdirən əsas göstəricilərdən biri olan - 
dövriyyə üzrə riskləri qiymətləndirilmişdir. Alınmış nəticələr cədvəl 2-də 
verilmişdir. 

 
Cədvəl 2. 

ƏDV ödəyicilərinin dövriyyə üzrə vergidən yayınma risk ballarının 
strukturu 

 
Vergidən ya-
yınma səviy-
yəsini xarak-
terizə edən 
intervallar 

Vergidən 
yayınmanın 
səviyyəsi 

ƏDV ödəyici-
lərinin sayı 

Risk 
balı 

Vergi 
ödəyicilərinin 
ümumi sayda 
payı, faizlə 

[0-0.2) ən böyük 
 risk 

68 5 5,4% 

[0.2-0.4) böyük risk 269 4 21,3% 
[0.4-0.5) orta risk 158 3 12,5% 
[0.5-0.6) kiçik risk 169 2 13,4% 
[0.6-0.8) ən kiçik risk 295 1 23,3% 

[0.8-1] risk yoxdur 306 0 24,2% 
Cəmi - 1265 - 100% 

Mənbə: Müəllifin hesablamaları. 

Cədvəl 2-dən göründüyü kimi ən az risk balı olan vergi 
ödəyicilərinin payı 24,2 faizdir. Vergidən yayınmaya görə ən yüksək riskli 
vergi ödəyicilərinin payı 5,4 faiz təşkil edir. Audit məqsədi ilə səyyar vergi 
yoxlamalarının aparılması ilk növbədə vergidən yayınma riskləri ən yüksək 
olan   vergi ödəyicisində aparılması daha məqsədə uyğundur.  

III fəslin II yarımbölməsində son olaraq ƏDV ödəyicilərinin 
hesablama və ödəmə göstəricilərinin eksponensial paylanma əsasında risk 
modeli hesablanmışdır. ƏDV ödəyicilərinin vergi hesablamaları, vergi 
ödənilməsi göstəricisi  və ödəmə ilə vergi hesablamalarının cəmi göstəricisi 
də eksponensial qanunla paylandığı üçün bu göstəricilər üzrə vergidən 
yayınma riskləri normal və ya asimptotik normal paylanmalara əsaslanan 
üsulların tətbiq edilməsi məqsədə müvafiqdir. 

Vergilərin hesablanması və vergilərin büdcəyə ödənilməsi 
göstəriciləri üzrə ayrı-ayrılıqda və həmçinin həmin göstəricilərin cəmi üzrə 
standart normal Z-paylanma və eksponensial paylanma əsasında 
vergilərdən yayınma riskləri qiymətləndirilmişdir. Məlum olmuşdur ki, 
ayrı-ayrı göstəricilər üzrə risklər müəyyən edilərək sonra onlar cəbri (ədədi) 
orta kimi ümumiləşdirilərək vahid riskin qiyməti göstəricilərin cəmi üzrə 
tapılmış riskin qiymətindən heç də çox fərqlənmir. Ona görə də sadələlik 
üçün burada risklər hesablama və ödəmə göstəricilərinin cəmi üzrə 
qiymətləndirilmişdir. Lakin, qeyd etmək lazımdır ki, eyni göstərici üzrə Z-
paylanma və eksponensial paylanma əsasında risklərin qiymətləri xeyli 
fərqli olmuşdur. Müəyyən araşdırma əsasında eksponensial (üstlü) 
paylanma ilə risklərin qiymətləndirilməsinə üstünlük verilmişdir. Bu zaman 
eksponensial paylanmanın 

 
                              (6) 

sıxlıq funksiyasındakı   parametri vergilərdən yayınmamağın intensivliyi 
kimi interpretasiya edilə bilər. Hesab edilir ki, vergi ödəyicilərinin 
fəaliyyətini əks etdirən göstəricilərin paylanmasına müvafiq olaraq riskli 
fəaliyyət göstərən vergi ödəyiciləri eksponensial paylanmaya tabedir. 
Vergilərin ödənilməsi üzrə orta göstərici   manatdır.  ilə vergilərdən 

yayınmama intensivliyi arasında münasibət  kimi olur. Aydındır 
ki, hər bir vergi ödəyicisinin vergiləri ödəməsini xarakterizə edən  
göstəricisinə əsasən vergilərdən yayınma riski (0,x) intervalında aşağıdakı 
ifadə ilə müəyyən edilir. 

                      (7) 

Burada, eksponensial paylanmanın inteqral funksiyasıdır. 

                   (8) 

Eksponensial paylanmana funksiyasının qiymətləri EXCEL 
sistemində EXPONDIST ( ;  ; ) standart funksiyası ilə 
hesablanmışdır. 

Burada, ekponensial paylanmanın hesablanması üçün 
qiymətdir; paylanmanın parametridir; funksiyanın 
şəklinin müəyyən edilməsi üçün məntiqi qiymətdir. Əgər                 
olarsa, onda EXPONDIST funksiyası inteqral (8) düsturu ilə, 

 olarsa, onda EXPONDIST funksiyası  (7) differensial 
paylanma düsturu ilə hesablanır. 

Seçmə müşahidə əsasında ƏDV ödəyicilərinin (7) ifadəsi ilə 
vergidən yayınma risklərinin tapılmış ehtimalları Cədvəl 3-ün əsasında 5 
ballıq sistemə keçirilmişdir (Cədvəl 4): 

Cədvəl 3. 

ƏDV ödəyicilərinin vergidən yayınma risklərinin şkalası. 

 

Vergilərdən yayınma 
riskləri (ehtimalları) 

Vergidən yayınmanın 
səviyyəsi Risk balı 

[0.0-0.2) 
ən  

böyük risk 5 
[0.2-0.4) böyük risk 4 
[0.4-0.5) orta risk 3 
[0.5-0.6) kiçik risk 2 

[0.6-0.8) ən kiçik risk 1 
[0.8-1.0] risk yoxdur 0 

 
 
 
 

Cədvəl 4. 
ƏDV ödəyicilərinin vergidən yayınma risk ballarının strukturu 

(Eksponensial paylanma ilə) 

ƏDV ödəyicilərinin sayı 
ƏDV ödəyicilərinin 

ümumi sayda payı, faizlə Risk balı 
201 15.9 5 
218 17.2 4 
143 11.3 3 
148 11.7 2 
255 20.2 1 
300 23.7 0 

1265 100.0  
Mənbə: Müəllifin hesablamaları. 

Cədvəl 4-dən göründüyü kimi ƏDV ödəyicilərinin 15 faizi 
vergidən yayınmanın səviyyəsinə görə 5 ən böyük risk balına, 23.7 faizi  
isə risk balına malik deyil.  

Vergilərdən yayınmanın ümumiləşmiş riski Cədvəl 2 və Cədvəl 
4-dəki vergilərdən yayınma balına əsasən vergilərdən yayınma səviyyəsinə 
görə vergi ödəyicilərinin vahid risk balı çəkili orta ilə hesablanmışdır 
(Cədvəl 5). 

Cədvəl 5. 
ƏDV ödəyicilərinin vergidən yayınma risk ballarının strukturu 

(dövriyyə+hesablama+ödəmə). 

Nisbət 
intervalları 

Vergidən 
yayınmanın 
səviyyəsi 

ƏDV 
ödəyicilərinin 

sayı 

ƏDV 
ödəyicilərinin 

ümumi sayda payı, 
faizlə 

Risk 
balı 

[0.0-0.2) ən böyük risk 135 10.6 5 
[0.2-0.4) böyük risk 244 19.2 4 
[0.4-0.5) orta risk 151 11.9 3 
[0.5-0.6) kiçik risk 159 12.5 2 
[0.6-0.8) ən kiçik risk 275 21.7 1 
[0.8-1.0] risk yoxdur 303 24.0 0 

Cəmi - 1265 100.0 - 
Mənbə: Müəllifin hesablamaları. 

Cədvəl 5-dən göründüyü kimi vergilərdən yayınmaya görə ən 
yüksək riskli ƏDV ödəyicilərinin payı 10,6 faiz təşkil edir. Ən az risk balı 
olan vergi ödəyicilərinin payı isə 24 faizdir. 

Audit məqsədi ilə səyyar vergi yoxlamalarının aparılması ilk növbədə 
vergidən yayınma riskləri ən yüksək olan   vergi ödəyicisində aparılması 
daha məqsədə uyğundur. Bu yuxarıda qeyd etdiyimiz kimi vergi 
ödəyicilərinin fəaliyyətinə lüzumsuz müdaxilələrin qarşısını almaqla yanaşı 
vergi inzibatçılığının səmərəliliyini artırmış olar. 

 
Dissertasiya işində əldə olunmuş əsas nəticələr aşağıdakılardır: 
 

1. Sadələşdirilmiş vergi ödəyicilərinin fəaliyyətini əks etdirən əsas 
göstəriciləri (mal dövriyyəsi, vergi hesablaması, vergi ödənilməsi) və ƏDV 
ödəyicilərinin dövriyyəsi  üzərində aparılmış test ( -xi kvadratı) 
göstərmişdir ki, onlar normal və ya asimptotik normal paylanmaya malik 
deyil. Ona görə də həmin göstəricilər üzrə vergidən yayınma riskərinin 
qiymətləndirilməsi statistik paylanma üsulları ilə deyil, digər üsullarla 
həyata keçirilməlidir. Fərqli yanaşma kimi həmin göstəricilərin maksimum 
və minimum qiymətlərinə əsaslanan üsul təklif edilmişdir. 

2. Fərqli yanaşma kimi təklif edilmiş üsul əsasında (göstəricilərin 
min və max qiymətlərinə əsaslanan üsul) Azərbaycan Respublikasında 
sadələşdirilmiş vergi ödəyicilərinin vergidən yayınma riskləri 
qiymətləndirilmişdir. Müvafiq risk modelinin realizasiyasının nəticəsinə 
görə sadələşdirilmiş vergi ödəyicilərinin yalnız 3,4 faizi ən yüksək vergidən 
yayınma riskinə malikdir, 8,3 faizi isə vergidən yayınma riskinə malik 
deyil. 

3.  -xi kvadratı razılıq meyarı ilə aparılmış test göstərmişdir ki, 
Azərbaycan Respublikasında ƏDV ödəyicilərinin hesablama və ödəmə 
göstəricilərinin və onların cəmi asimtotik normal paylanma olan 
eksponensial paylanmaya malikdir. Ona görə də həmin göstəricilər üzrə 
vergidən yayınma risklərinin qiymətləndirilməsinə statistik  paylanma 
üsulları tətbiq edilə bilər. 

4. ƏDV ödəyicilərinin vergidən yayınma risklərinin 
qiymətləndirilməsi üçün qurulmuş müvafiq modelin Azərbaycan üzrə 
realizasiyasının nəticələri göstərmişdir ki, vergilərdən yayınmaya görə ən 
yüksək riskli ƏDV ödəyiciləri ümumi vergi ödəyicilərinin 10,6 faizni təşkil 
edir. Ən az risk balı olan vergi ödəyiciləri isə 24 faizdir.  

5. Seçmə müşahidəyə cəlb edilən vergi ödəyicilərinin sayı kifayət 
etmişdir ki, reprezentativlik ödənilsin. Yəni, vergi ödəyicilərinin 
fəaliyyətini əks etdirən göstəricilərin paylanmasının test edilməsinin və risk 
modellərinin nəticələri həqiqəti əks etdirir. Əldə edilmiş nəticələrdən 
praktiki məsələlərin həllində istifadə etmək üçün əhəmiyyətlidir. 

Dissertasiya işinin əsas nəticələri aşağıdakı elmi işlərdə öz əksini 
tapmışdır: 
 

1. Ağayev S.İ. Risklərin qiymətləndirilməsi modelləşdirilməsinin 
bəzi məsələləri// AMEA-nın aspirantlarının elmi konfransının 
materialları, Bakı, Elm, 26 may 2010, səh. 116-119. 

2. Həsənli Y.H., Ağayev S.İ. Qiymətlərin dəyişməsinin vergi 
daxilolmalarına təsirinin ekonometrik qiymətləndirilməsi// 
“Riyaziyyat, informatika və iqtisadiyyatın müasir problemləri” 
mövzusunda Respublika konfransı,  24 noyabr 2010, BDU, 
səh.113-120. 

3. Həsənli Y.H., Ağayev S.İ. Sadələşdirilmiş vergi ödəyicilərinin 
fəaliyyətinin statistik göstəricilərinin paylanmasının statistik 
qiymətləndirilməsi// “İpək Yolu”, Beynəlxalq elmi jurnal, №1, 
2011, səh.53-59. 

4. Гасанлы Я.Г., Агаев С.И. Анализ распределений  показателей 
деятельности налогоплательщиков// Сборник статей 11-ой 
Международный  научно-практической конференции 
«Фундаментальные и прикладные исследования, разработка и 
применение высоких технологий в промышленности», 27–29 
апреля 2011, Санкт-Петербург, т.2, c.50-56. 



18 
 

5. Ağayev S.İ. Sadələşdirilmiş vergi  ödəyicilərinin göstəricilərinin 
statistik təhlili// Azərbaycan Milli Elmlər Akademiyası 
doktorantlarının elmi konfransının materialları, may 2011,  səh. 
30-33. 

6. Ağayev S.İ. Sadələşdirilmiş vergi ödəyicilərinin audit məqsədi ilə 
vergidən yayınma risklərinin qiymətləndirilməsi// AMEA-nın Elmi 
İnnovasiyalar Mərkəzinin Azərbaycanın müstəqilliyinin bərpasının 
20 illiyinə həsr olunmuş ”Ölkə iqtisadiyyatının inkişafında elmi 
innovasiyaların rolu” Beynəlxalq elmi-praktiki konfransın 
materialları, 24-25 noyabr 2011,  səh. 461-464. 

7. Ağayev S.İ. Sadələşdirilmiş vergi ödəyicilərinin paylanma qanunu 
və vergidən yayınma riski// "Azərbaycanın vergi jurnalı", № 2,  
2012, səh.177-194. 

8. Həsənli Y.H., Ağayev S.İ. Əlavə dəyər vergisi ödəyicilərinin vergi 
bəyannaməsi göstəricilərinin paylanmasının qiymətləndirilməsi// 
“İpək Yolu”, Azərbaycan Universitetinin elmi jurnalı, №2/2012, 
səh. 67-73. 

9. Ağayev S.İ. Əlavə dəyər vergisi ödəyicilərinin dövriyyəsinin  
paylanmasının qiymətləndirilməsi// “Gənc alimlərin II Respublika 
İnnovativ İdeya Yarmarkası” çərçivəsində keçirilmiş  “Yeni 
çağırışlar: müasir şəraitdə elmi innovativ  tədqiqat işlərinin təcrübi 
və tətbiqi əsasları”  adlı Gənc alimlərin elmi konfransının 
materialları, II cild, 25-27 iyul 2012-ci il, Bakı şəhəri, səh.68-78. 

10. Ağayev S.İ. Əlavə dəyər vergisi ödəyicilərinə vergi hesablanması// 
“AMEA-nın Xəbərləri,  Elm və innovasiya seriyası”, 2012, səh.23-
28. 

11. Агаев С.И. Cтатистический анализ товарооборота 
налогоплательщиков// “Аграрная экономика” Ежемесячный 
научный журнал, г. Минск, № 10/2012, с. 64-67. 

12. Ağayev S.İ., Abbasov C.A. ƏDV ödəyicilərinin göstəricilərinin 
reprezentativliyinin statistik təhlili// "Azərbaycanın vergi jurnalı", 
səh.159- 168,  № 6 /2012. 

13. Иманов Р.А.,  Гасанлы  Я.Г., Агаев С.И. Оценка рисков 
уклонения от налога при осуществлении аудита 
налогоплательщиков на упрощенной системе 
налогообложения// Вестник Воронежский государственный 



19 
 

университета, серия  «Экономика и управление», № 2/2012, 
стр. 203-206. 
 

İddiaçının həmmüəlliflərlə olan elmi əsərlərində gördüyü işlər: 
 
[2]–Məlumatların yığılması, emalı, modelin realizasiyası və 

nəticələrin əldə edilməsi; 
[3]–Statistik məlumatların işlənilməsi, modelin realizaiyası və 

nəticələrin alınması; 
[4]–Statistik məlumatların emalı, modelin realizasiyası və nəticələrin 

təhlili; 
[8]–Məsələnin qoyuluşu, qiymətləndirmələrin yerinə yetirilməsində 

iştirak;  
[12]–Məsələnin qoyuluşu, məlumatların yığılması və hesablamaların 

aparılması;  
[13]–Məlumatların yığılması, ilkin verilənlərin modelləşdirmə üçün 

işlənilməsi və modelin qurulması. 

САЯД ИСАК оглы АГАЕВ 

Моделирование рисков уклонения от уплаты налогов 
РЕЗЮМЕ 

 Одной из главных функций фискальной политики является 
сбор средств на уровне налогового потенциала в государственный 
бюджет. Уклонение от налогов со стороны налогоплательщиков 
предотвращает сбор налогов в государственный бюджет на 
необходимом уровне, тем самым, препятствуя осуществлении 
некоторых экономических функций государства, а также социальных 
программ на высоком уровне. Уклонение от налогов временами также 
способствует возникновению бюджетного дефицита. Своевременное 
выявление случаев уклонения от налогов, а также оценка уровня риска 
уклонения, наряду с тем, что помогает привлечению в бюджет 
уклоненных средств, также предотвращает дополнительные затраты 
финансовых средств, времени и человеческих ресурсов на выездные 
проверки. Диссертационная работа посвящена определению риска 
уклонения налогоплательщиков от уплаты налогов, а также 
вычислению уровня налогового риска. 

 Тестом  проведенным на базе основных показателей 
деятельности налогоплательщиков выявлено, что основные 
показатели налогоплательщиков упрощенного налога, а также 
показатели товарообмена плательщиков НДС не имеют нормальное 
или асимптотическое нормальное распределение. Поэтому оценка 
риска уклонения от налогов на базе тех показателей была проведена 
не методами статистических распределений, а иными методами. А 
показатели исчисления и уплаты налогов плательщиками НДС имеют 
экспоненциальное распределение, которое является асимптотически 
нормальным распределением. Оценка рисков уклонения от налогов на 
базе этих показателей была произведена методами статистических 
распределений. В диссертационной работе риск уклонения от налогов 

налогоплательщиков упрощенного налога, а также плательщиков НДС 
был оценен, обобщен и ранжирован  соответствующими методами. 

 Основные положения и результаты диссертационной работы 
нашли отражение в 13 научных работах. Диссертационная работа 
состоит из введения, трех глав, заключения, библиографического 
списка и приложений и представлена на 150 страницах. 

SAYYAD ISAK AGAYEV 

MODELING  THE RISKS OF  TAX EVASION 
 

Summary  
 

One of the main tasks of fiscal policy is to mobilize the funds for the 
budget  at the level of tax. Tax payers tax evasion cases put obstacles on the 
way of collecting the taxes to the state budget at necessary level which it 
could hamper  the state to fulfil its some economic functions including, 
implementing the social programs at a high level.  Sometimes the cases of  
tax evasions cause the budget deficit.  Revealing the tax evasion cases and 
assessment of tax risks at the right moment will significantly help to direct 
the taxes avoiding from the budget as well as  while auditing it impedes 
spending of  the  surplus time, human resources  and financial funds.   

The dissertation  is dedicated to the identification of the tax payers 
tax evasion risks, as well as  the calculationof the level of tax risk. 

 
The fulfiled  chi-square test on the data those reflect the tax payers 

activity in the dissertation work have pointed that the main indicators of  
the  simplified tax payers and turnover of VAT payers don`t follow the 
normal or asymptotic normal distribution.  Therefore  an assessment of  the 
tax evasion risks on these data  have been carried out through medium of  
the other methods, not by statistical distribution methods.  Whereas tax 
calculation and payments made by VAT payers follow the exponential 
distribution  which is an asymptotic normal distribution. Assesment of  tax 
evasion risk on the very data  have been fulfilled by statistical methods.  
    In the dissertation work the risks of  simplified tax payers and VAT 
payers have been assessed by appropriate methods and through having 
generalized it have been ranked.      

The main provisions and results of the dissertation have reflected in 
13 scientific work.  The volume of  dissertation work  is 150 pages and 
consists of  the introduction, 3 chapters, introduction, used literature  and 
appendices.  

